
«Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында» Татарстан Республикасы Законына үзгәреш кертү хакында» 
Татарстан Республикасы закон проектына
АҢЛАТМА

[bookmark: _GoBack]«Россия Федерациясендә җәмәгать судьялары турында» 1998 елның 17 декабрендәге 188-ФЗ номерлы Федераль закон нигезендә җәмәгать судьяларының суд участоклары бер участокта 15 мең кешедән алып 23 мең кешегә кадәр халык саны исәбеннән чыгып төзелә. 
«Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында» Татарстан Республикасы Законына үзгәрешләр кертү Федераль законда билгеләнгән таләпләрне үтәү кирәклегенә нигезләнә. 
Дәүләт статистикасы федераль хезмәтенең Татарстан Республикасы территориаль органы мәгълүматлары буенча Чаллы шәһәрендә 2019 елның 1 гыйнварына  533 907 кеше яши. Шәһәрдә гадел хөкем эшләрен 24 җәмәгать судьясы башкара. Уртача алганда елына бер җәмәгать судьясына барлык категорияләрдә каралган 3 200 эш туры килә. 
Күпфатирлы торак йортларның (комплексларның) актив төзелеше һәм халыкның эчке миграциясе нәтиҗәсендә Чаллы шәһәрендә җәмәгать судьяларының кайбер суд участокларында кешеләр саны Федераль законда билгеләнгән 23 мең кешедән артып китә. Моңа бәйле рәвештә закон проекты тарафыннан, халык санын участоклар арасында бүлеп, суд участоклары чикләрен кабат карап чыгу тәкъдим ителә. 
Татарстан Республикасы Чаллы шәһәре җәмәгать судьялары суд участоклары чикләрен тасвирлаудагы үзгәрешләр нигезендә суд участокларында халык саны законда билгеләнгән 23 мең кешелек чиктән чыгып китми. 
Тәкъдим ителә торган үзгәрешләрне кабул итү җәмәгать судьялары һәм аларның аппаратлары хезмәткәрләренең эш йөкләмәләрен оптимальләштерүгә һәм, билгеле инде, гадел хөкем эшчәнлегенең сыйфаты күтәрелүгә китерәчәк.  




